
Цельсь: -тонафтомс иттнень мокшень валхнень формаснон полафнема и лац мокшекс корхтама; 
-козякафтомс налхксематнень вельде шабатнень лац корхтамаснон; 
-касфтомс иттнень валонь запасснон, корхтамаснон, арьсемаснон, логическяй мышленияснон; 
-воспитандамс коллективса ялгаксшисна и тонафнемати кельгомаши.
Оборудованиясь: валмуворкст, керьсеф букват 

Занятиять молемац.

1конкурссь. Кочкак командать лемонц керьсеф букавста.

Стирьнятне – ЁНЮНЯТ

Цёранятне –  ЁЖУНЯТ
2 конкурссь. Разминка.

Содама ёфкст.

1.Кизонда касыхть, а сёксенда прайхть.   (Лопатне).
2.Тялонда и кизонда фкя тюссот.   (Кузсь, пичесь).

3.Пейдост лама, а аф сускихть.        (Граблятне).

4. Толса аф палы, ведьс аф ваяй.      (Эйсь).

5. Кизонда ласьки, а тялонда фкя вастса ащи.     (Ляйсь)

6. Морява моли и моли, а берякти пачкоди и юмай.    (Волнась)

7. Мезть сифтемса аф кандсак?     (Ведть).

8. Менельста сась, модати тусь.          (Пиземсь).

9. Аф тол, а пиди.                                  (Якшамсь).

10. Кядьфтома, пильгфтома, а шуфтть мяндьсы.        (Вармась).
11. Сенем морява мацихть уихть.        (Туцятне).

12. Уски, а аф алаша, лии, а аф нармонь.       (Самолётсь).

13. Фкя толмарсь марнек модать эждьсы.       (Шись).

14.Сонць аф сялонды, аф тюри, а сембонь авартьфтьсыне.   (Шурьхкясь).

3 конкурс. Кочкак валмуворксть.

1.Мольфтеви парста тевонь кице …………  , аф маряви, кода ётай шице.

2.Тев аф тият…………………………………- пара аф няят.

3.Ськамт эрят, нужась мархтот тары………,а марса – сон перьфкат аф шары.
4.Марстонь трудса – кшись………………….сай пудса.

5.покодят марстонь тевса - ………………….эряк марстонь мяльса.

6.Нолась пели сталмода……………………..., кода калмода.

7.Тят надия ломанень ёньц…………………..., арьсек тевцень тонць.

8.Эрь нармонць эсь пизонц содай……………, эсь моронц морай.

4 конкурссь. Содайть ребуснень.

5 конкурссь.  Метаграммат.

Кяль – мяль

Мак – лак

Кал – пал

Пурьхкя – шурьхкя

Карта – парта

Ката – вата

Ков – лов

Сал – кал

Кедь – ведь

Марь – парь

Ши – ки

Ве – пе

Маар – пар
Капа –лапа

Тумс – нумс

Пур – сур

Кудса – пудса

Панга - ланга

6. Художниконь конкурссь.


	


7. «Литературнай конкурссь»
Кодама ёфксста?

1.Серьгядезе уноксь Жучка пиненц. Кярьмодсть сембе фкя-фкянди.

Таргасть, таргасть модаста ряпсть, ашезь таргав.        (Ряпскя).

2.-Сяванят-лефксянят! Панжесть кенкшкять, 
Тядянте сась, лофцоня кандсь!                   (Врьгазсь и сява лефксне).

3.Сась келаськясь. Чакась вальмяняти и кизефни:

-Кудня, кудня! Кие кудняса эряй?

-Мон, шеернясь.

-Мон, ватракшкясь-квакнайнясь.

-Мон, нумолнясь.

-А тон кият?

-А мон, келаськясь.

-Сак пялонк эряма!                       (Кудня).

4.Мон копшанян, копшанян!

Сусекста кочкафан,

Вайвелезса шоряфан,

Пянвкудса паньфан,

Вальмя лангса кельмофтьфан.

Мон атязень эзда тунь,

Мон бабазень эзда тунь,
А Тонь эздот, нумол,

Апак няйхть туян.                   (Копшаня).

5.-Няйхте! Няйхте! Тят озсе, тят сивонде пяряканя!

-Ух, конашкава няи! –арьси офтсь.   (Машась и офтсь).

6.Стирнясь сявозе инь оцю куцють и коршась лям инь оцю шаваняста. Тоса сявозе сон ёмла куцють и корштась лямда сяда ёмла шаваняста. Меле сон сявозе инь ёмла куцюнять и ёмла шаваняста амолдась лямне, и стане тусь мялезонза, нльне сивозе марнек лямть.                        (Колма офтт).

7.- Мес тон, нумолняй, тяшкава авардят?

-Да кода тейне аф авардемс! Монь эсь кудстон панемазь. Нолдайне келазть эжеме, а тяни месендян…

Атёкшське гразясь панемс келазть. (Келазсь, нумолсь и атёкшсь).     
8.-Марлюня, марлюня. кяшемасть! 

Кяшезень марлюнясь таратканзон и лопанянзон мархта. А тоса тага тусть ласькозь. А мацихне вов-вов сатсазь ни. (Мацихне –локстихне).
8.конкурссь. Мезе содат Мордовиять колга. 

-Азость Мордовиянь оцюнять.

-Азость Мордовиять столицанц.

-Азода Мордовиять эзда шуди ляйхть.

-Азода Мордовиянь кодама ошт содатада.

 –Азода Мордовиянь содаф ломатть.

9.конкурссь. Решандайть задачатнень.

1.Колма браттнень фкя сазорсна.  Мзяра шабада семьяса?  

2.Мезе сяда стака кила ваттась или кила кшнясь? 

3.Шачема шизонза Вини-Пухти Кроликсь сась Пятачокта меле, а Осликсь –Пятачокта инголи. Кие сась Вини-Пухти васенцекс?

4.Люба сась куду Надяда сяда инголи, а Надя-Сашада сяда инголи. Кие эздост сась куду мекольцекс?   

10 конкурссь. Пуроптк ёфкскять.

Викторинать итогоц.
